
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 297 12-10-2026-ല്‍ മറുപടിയ്ക്ക്

സ്ത്രീ സുരക്ഷ പദ്ധതിയില്‍ തദ്ദേശസ്വയംഭരണ വകുപ്പ് വഹിച്ച പങ്ക്

ചോദ്യം ഉന്നയിച്ച അംഗങ്ങൾ

ശ്രീ. സേവ്യര്‍ ചിറ്റിലപ്പിള്ളി

മറുപടി നൽകിയ മന്ത്രി

ശ്രീ. കെ. എം. ഷാജി

(തദ്ദേശ സ്വയംഭരണ വകുപ്പ് മന്ത്രി)

(എ)  2025 നവംബറില്‍ ധനവകുപ്പ് ഉത്തരവിറക്കിയ സ്ത്രീ സുരക്ഷ പദ്ധതിയുടെ നടത്തിപ്പില്‍

തദ്ദേശസ്വയംഭരണ വകുപ്പും തദ്ദേശസ്വയംഭരണ സ്ഥാപനങ്ങളും വഹിച്ച പങ്ക് വിശദമാക്കാമോ;

മറുപടി: 10/11/2025-ലെ സ.ഉ.(അച്ചടി)നം.142/2025/ധന നമ്പർ സർക്കാർ ഉത്തരവിലെ

മാനദണ്ഡങ്ങൾ പ്രകാരം ‘സ്ത്രീ സുരക്ഷാ പദ്ധതി’ നടപ്പിലാക്കുന്നതിനായി തദ്ദേശ സ്വയംഭരണ വകുപ്പിൽ

നിന്നും എല്ലാ തദ്ദേശ സ്വയംഭരണ സ്ഥാപനങ്ങൾക്കും പൊതു മാർഗ്ഗ നിർദ്ദേശങ്ങൾ

ലഭ്യമാക്കിയിരുന്നു.

                തദ്ദേശ സ്വയംഭരണ സ്ഥാപനങ്ങളിലെ സെക്രട്ടറിമാർ മാനദണ്ഡങ്ങൾ അനുസരിച്ച്

ഓൺലൈനായി അപേക്ഷകൾ സ്വീകരിക്കുകയും, ലഭ്യമായ അപേക്ഷകൾ പരിശോധിച്ച് അനർഹരെ

ഒഴിവാക്കി യോഗ്യരായ ഗുണഭോക്താക്കളുടെ പട്ടിക കൌൺസിൽ അംഗീകാരത്തിന് വിധേയമായി

തയ്യാറാക്കുകയും ചെയ്യുന്നു.

(ബി)  പ്രസ്തുത പദ്ധതിയിലേയ്ക്ക് അപേക്ഷകള്‍ സ്വീകരിച്ചത് എങ്ങനെയാണെന്നും പദ്ധതി

നടത്തിപ്പില്‍ ഏതെല്ലാം വിധത്തിലാണ് കെ-സ്മാര്‍ട്ട് സംവിധാനം ഉപയോഗപ്പെടുത്തിയതെന്നും

വ്യക്തമാക്കാമോ;

മറുപടി: പദ്ധതിയിലേക്കുള്ള അപേക്ഷകൾ ഓൺലൈനായി കെ-സ്മാർട്ട് മുഖേനയാണ് സ്വീകരിച്ചത്.

(സി)  പദ്ധതിയ്ക്കായി ലഭിച്ച അപേക്ഷകള്‍ പരിഗണിച്ച് യോഗ്യരായവരുടെ ഗുണഭോക്തൃ പട്ടിക

തയ്യാറാക്കിയത് ആരാണെന്ന് വ്യക്തമാക്കാമോ;

മറുപടി: കൗൺസിൽ അംഗീകാരത്തിന് വിധേയമായി തദ്ദേശ സ്വയംഭരണ സ്ഥാപനങ്ങളിലെ

സെക്രട്ടറിമാരാണ് ഗുണഭോക്തൃ പട്ടിക തയ്യാറാക്കിയത്.

(ഡി)  മുഴുവന്‍ അപേക്ഷകരും നിശ്ചിത മാനദണ്ഡങ്ങള്‍ പ്രകാരം യോഗ്യരാണെന്ന് ആവശ്യമായ

സ്ഥിരീകരണം നടത്തി ഗുണഭോക്തൃ പട്ടിക പൂര്‍ത്തീകരിച്ചത് എങ്ങനെയാണ്; വിശദാംശം

നല്‍കാമോ;



മറുപടി: 10/11/2025-ലെ സ.ഉ.(അച്ചടി) നം. 142/2025/ധന നമ്പർ സർക്കാർ ഉത്തരവിലെ

മാനദണ്ഡങ്ങൾ പ്രകാരം അപേക്ഷകൾ സ്വീകരിച്ച് സ്പാർക്ക്, സിവിൽ സപ്ലൈസ്, ട്രഷറി, മറ്റ് സാമൂഹ്യ

സുരക്ഷാ പെൻഷൻ ഡാറ്റാബേസുകൾ എന്നിവയുടെ API വിവരങ്ങൾ ലഭ്യമാക്കിയാണ് യോഗ്യത

സ്ഥിരീകരിച്ച് ഗുണഭോക്തൃ പട്ടിക പൂർത്തീകരിച്ചത്.

(ഇ)  പ്രസ്തുത ഗുണഭോക്തൃ പട്ടികയില്‍ യോഗ്യതയില്ലാത്തവര്‍ക്ക് അനധികൃതമായി

കടന്നുകയറാനാകുമെന്ന് കരുതുന്നുണ്ടോ; വ്യക്തമാക്കുമോ;

മറുപടി: നിലവിലെ സർക്കാർ ഉത്തവിലെ നിശ്ചിത മാനദണ്ഡങ്ങൾ പാലിച്ചു കൊണ്ടാണ്

ഗുണഭോക്തൃ പട്ടിക തയ്യാറാക്കിയിട്ടുള്ളത്. ഏങ്കിലും ഇത് സംബന്ധിച്ച് എന്തെങ്കിലും ആക്ഷേപങ്ങൾ

ലഭിക്കുന്ന പക്ഷം ആയവ പരിശോധിക്കുന്നതാണ്.

(എഫ് )  സാമ്പത്തിക പിന്നാക്കമുള്ള സ്ത്രീകളില്‍ നിന്ന് അപേക്ഷ സ്വീകരിച്ച് തദ്ദേശസ്വയംഭരണ

വകുപ്പ് മുഖേന യോഗ്യത സ്ഥിരീകരിച്ച് ആയിരം രൂപ പ്രതിമാസ ധനസഹായം നല്‍കുന്ന സ്ത്രീ സുരക്ഷ

പദ്ധതി തുടരാന്‍ സര്‍ക്കാര്‍ തയ്യാറാകുമോ; ഇല്ലെങ്കില്‍ കാരണം വ്യക്തമാക്കാമോ?

മറുപടി: സ്ത്രീ സുരക്ഷാ പദ്ധതി സർക്കാർ സമഗ്രമായി പരിശോധിച്ചു വരുന്നു

സെക്ഷൻ ഓഫീസർ

